
mehnat shakllaridan yuqori samaradorlikka ega, texnologik asoslangan faoliyatga oʻtish jarayoni 

jadallashmoqda. Bu esa qishloq aholisi daromadlarini oshirish, migratsiya oqimini kamaytirish 

hamda hududlarning barqaror iqtisodiy rivojlanishini taʼminlashda muhim omil boʻlib xizmat qiladi. 

Oʻzbekiston qishloq hududlarida bandlikni taʼminlash davlat siyosatining ustuvor 

yoʻnalishlaridan biriga aylangan. Soʻnggi yillarda tadbirkorlikni rivojlantirish, moliyaviy va 

konsalting yordamlarini taqdim etish, shuningdek, kasb-mahorat tizimini modernizatsiya qilish orqali 

qishloq aholisi, ayniqsa ayollar va yoshlar, mehnat bozorida raqobatbardosh mutaxassis sifatida 

shakllantirildi. Hududiy misollar shuni koʻrsatadiki, Buxoro, Surxondaryo, Xorazm va 

Qoraqalpogʻiston viloyatlarida texnik maktab va kollejlar modernizatsiya qilinib, agrar servis, 

irrigatsiya va issiqxona yoʻnalishlarida amaliy kurslar yoʻlga qoʻyilgan. Shu bilan birga, xizmat 

koʻrsatish, qayta ishlash va hunarmandchilik tarmoqlarining kengayishi bandlikni 

diversifikatsiyalashga yordam berdi. Natijada qishloq hududlarida bandlik nafaqat iqtisodiy oʻsish va 

oilaviy tadbirkorlikni rivojlantirish, balki ijtimoiy barqarorlik va hududiy rivojlanishni taʼminlashda 

muhim omil sifatida xizmat qildi. 

USTAMA ISHLAB CHIQARISH XARAJATLARINI TAQSIMLASHNING ABC USULI 

 

ABC-МЕТОД РАСПРЕДЕЛЕНИЯ ПРОИЗВОДСТВЕННЫХ НАКЛАДНЫХ 

РАСХОДОВ  

 

ABC METHOD OF ALLOCATING MANUFACTURING OVERHEAD COSTS 

 

Yusupova Malika Botiraliyevna  

Andijon davlat texnika instituti professori, iqtisod fanlari nomzodi 

 

Annotatsiya 
Mazkur maqolada ishlab chiqarish korxonalarida ustama xarajatlarni hisobga olish va ularni 

taqsimlashni optimallashtirish masalalari chuqur ilmiy asosda tadqiq etilgan. Tadqiqotning 

dolzarbligi tobora rivojlanib borayotgan raqobat muhitida xarajatlarni samarali boshqarish va 

tannarxni hisoblash jarayonini takomillashtirish orqali mahsulot tannarxini pasaytirish dolzarb 

masala ekanligi bilan izohlanadi. 

Tadqiqot jarayonida ustama ishlab chiqarish xarajatlarini hisobga olish, ular yuzasidan 

ma’lumotlarni shakllantirish hamda ularni taqsimlashning an’anaviy va innovatsion usullari tahlil 

qilindi. Shuningdek, ABC - Activity-Based Costing usulining mazmun mohiyati to‘liq yoritib 

berilgan hamda usulni qo‘llashning amaliy ahamiyati ilmiy jihatdan asoslab berilgan. 

Kalit so‘zlar: ishlab chiqarish xarajatlari, mahsulot tannarxi, asosiy ishlab chiqarish xarajatlari, 

ustama ishlab chiqarish xarajatlari, ustama ishlab chiqarish xarajatlarini taqsimlash usullari  

В данной статье на глубоком научном уровне исследуются вопросы учета накладных 

расходов и оптимизации их распределения на производственных предприятиях. Актуальность 

исследования объясняется тем, что в условиях растущей конкуренции эффективное 

управление затратами и снижение себестоимости продукции за счет совершенствования 

процесса расчета себестоимости являются неотложными задачами. 

В ходе исследования были проанализированы традиционные и инновационные методы 

учета производственных накладных расходов, формирования данных о них и их 

распределения. Также подробно изложена сущность метода ABC (Activity-Based Costing) и 

научно обоснована практическая значимость его применения. 

Ключевые слова: производственнқе затраты, постоянные производственные затраты, 

производственные накладные расходы, методы распределения производственных накладных 

расходов. 

 

This article provides a thorough scientific examination of overhead cost accounting and 

optimization at manufacturing enterprises. The relevance of the study lies in the fact that, in a context 

of increasing competition, effective cost management and cost reduction through improved costing 

processes are urgent tasks. 

The study analyzed traditional and innovative methods for accounting for production overhead 

costs, compiling data on them, and allocating them. The essence of the Activity-Based Costing (ABC) 

method is also detailed, and the practical significance of its application is scientifically substantiated. 

Keywords: production costs, fixed production costs, production overhead costs, production 

overhead cost allocation methods. 

 

Ishlab chiqarish xarajatlarini hisobga olish tartibi va shu asosda ishlab chiqarilayotgan mahsulot 

tannarxini kalkulyatsiya qilish buxgalteriya hisobi tizimida abadiy dolzarb mavzulardan biridir. 

Tannarxni kalkulyatsiya qilishning bosqichlari bo‘yicha ko‘rib chiqishning o‘ziyoq yuqoridagi 

fikrimizning isboti bo‘ladi.  

Odatda jarayonning birinchi bosqichida tannarxni kalkulyatsiya qilish maqsadida ishlab 

chiqarish xarajatlarini maqsadga muvofiq ravishda asosiy va ustama xarajatlar kesimida hisobga olish 

taqazo etiladi. Ikkinchi bosqichda ishlab chiqarish jarayonining bilvosita xarajatlarini tannarxga 

kiritish maqsadida ustama xarajatlar sifatida tasniflab, tegishli schotlarda hisobga olish va yig‘ish 

amalga oshiriladi. Uchinchi bosqichda esa asosiy xarajatlarni bevosita ayrim turdagi mahsulotlar 

tannarxiga olib borish vazifasi bajariladi. Keyingi bosqichda esa ana shu bilvosita ishlab chiqarish 

xarajatlarini ayrim turdagi mahsulotlar o‘rtasida u yoki bu taqsimot bazasiga tayanib taqsimlash 

amalga oshirilishi ko‘zda tutiladi. Ushbu jarayonni shartli ravishda quyidagi sxema yordamida bayon 

qilish mumkin: 

 

 

 

 

 

 

 

 

 

 

 

 

 

 

1-chizma. Mahsulot tannarxini kalkulyatsiya qilish bosqichlari 

Manba: Muallif ishlanmasi 

Boshqaruv hisobi bo‘yicha xalqaro tajribada ustama ishlab chiqarish xarajatlarini 

taqsimlashning bir necha xil usullari tavsiya etilganligiga qaramay, ushbu masala haligacha o‘zining 

yechimini to‘laqonli topmaganligi barchamizga ma’lum.  

Xalqaro tajribada mavjud usullar ikki toifaga bo‘linadi: an’anaviy va innovatsion. Kolin 

Drurining "Managerial and Production Accounting" va Charlz Xorngren,  Jorj Foster va Shrikant 

Datarning "Managerial Accounting" kabi klassik boshqaruv hisobi darsliklarida ishlab chiqarish 

xarajatlarini taqsimlash usullari an’anaviy kalkulyatsiyalash tizimlari va zamonaviy funksional 

kalkulyatsiyalashga bo‘lingan [1,4].  

An’anaviy usullar turli muqobil variantlarga ega bo‘lib, odatda ular ishlab chiqarish 

texnologiyasi va ishlab chiqariladigan mahsulot nomenklaturasi, tashkiliy xususiyatlarni inobatga 

olgan holda qo‘llaniladi. Quyida ana shu usullarning mazmun mohiyatini tizimli ravishda ko‘rsatish 

maqsadga muvofiq, deb hisoblaymiz. 

1-jadval 

Ustama ishlab chiqarish xarajatlarini taqsimlashning an’anaviy usullari 

T.r. Usulning nomi Usulning maqsadi va xususiyatli jihatlari 

1. To‘g‘ri usul To‘g‘ri usulda bir bo‘linmaning ikkinchisiga ko‘rsatilgan 

xizmatlari inobatga olinmaydi. Xizmat ko‘rsatishning barcha 

xarajatlari to‘g‘ridan-to‘g‘ri asosiy sexlar xarajatlariga hisobdan 

chiqariladi.[1] 

2. Bosqichli usul  Bosqichli usul xizmat ko‘rsatuvchi (yordamchi) 

bo‘linmalarning qarama-qarshi xizmatlarini taqsimlash uchun 

ishlatiladi. Bu usul to‘g‘ri usulga nisbatan aniqroq usul 

hisoblanadi. 

Taqsimlash  sikli eng ko‘p xizmat ko‘rsatib, kam xizmat 

iste’mol qilgan sexdan boshlanadi. Bu sexning xarajatlari 

yordamchi va ishlab  chiqarish sexlari o‘rtasida taqsimlanadi. 

So‘ngra keyingi yordamchi sex olinadi va shunday tarzda 

bosqichma–bosqich taqsimot amalga oshiriladi. Taqsimot eng 

kam xizmat ko‘rsatgan sexning xarajatlarini taqsimlash bilan 

tamomlanadi. [1, 4]   

3. Qayta taqsimlash usuli  Qayta taqsimlash usuliga asosan xizmat ko‘rsatish 

bo‘linmasining xarajatlari ob’ektlar o‘rtasida taqsimlanmay 

qolgan summaning miqdori arzimagan birlikka teng bo‘lgunga 

qadar taqsimlanib boriladi.  

4.  Chiziqli tenglamalar 

usuli 

Chiziqli tenglama usuli  algebraik usul bo‘lib, xizmat ko‘rsatish 

bo‘limlaridan ishlab chiqarish sexlariga qo‘shimcha xarajatlarni 

taqsimlashning eng aniq usuli bo‘lib, ular o‘rtasidagi o‘zaro 

xizmatlarni hisobga oladi. U xarajatlarni tenglamalar tizimi 

orqali modellashtiradi. Bunda har bir xarajat markazining 

umumiy xarajatlari to‘g‘ridan-to‘g‘ri xarajatlar yig‘indisi va 

boshqa bo‘limlarning xarajatlari ulushiga teng bo‘ladi. 

Manba: Muallif ishlanmasi 

 Yuqoridagi ta’riflardan an’anaviy usullar ham ma’lum bir darajada afzallikka egadek 

ko‘rinadi. Amalda esa muammo faqat xarajatlarni tegishli ob’ektlar va mahsulotlar o‘rtasida 

taqsimlashda emas, balki xarajatlarning to‘liq va to‘g‘ri hisobga olinishidadir. Gap shundaki, ustama 

ishlab chiqarish xarajatlari tarkibiga ko‘ra murakkab hisoblangani uchun ularning tarkibiga ba’zan 

unumsiz, ya’ni hech qanday samara bermagan xarajatlar ham kiritib yuborilishi mumkin. Masalan, 

me’yordan ortiqcha vaqt uchun to‘lovlar yoki turli xil yo‘qotishlar kabilar aynan ustama ishlab 

chiqarish xarajatlari tarkibiga singib ketishi mumkin. 

Yuqoridagi usullar yordamida faqat aniq taqsimlash tartibiga e’tibor qaratiladi, biroq u yoki bu 

xarajatlarning aynan shu ob’ekt yoki mahsulotni ishlab chiqarishga aloqadorligiga ahamiyat 

berilmaydi. 

 Xalqaro tajribada mavjud bo‘lgan innovatsion usullardan hisoblanadigan ABC - Activity-

Based Costing usuli esa yuqoridagi kamchiliklarni bartaraf qilish imkonini beradi, deb hisoblaymiz.  

ABC xarajatlarni hisobga olish usuli mamlakatimizda deyarli qo‘llanilmaydi, chunki u umumiy 

qabul qilingan buxgalteriya amaliyotiga mos kelmaydi. Biroq, bu usul operatsion natijalarni 

moliyaviy tahlil qilish uchun juda asoslangan ma’lumot beradi. Keling, uning mohiyatini ko‘rib 

chiqaylik. 

Usul o‘z nomini "Faoliyatga asoslangan xarajatlar" qisqartmasidan olgan. U shuningdek, 

funksiyaga asoslangan xarajatlar yoki operatsion xarajatlar sifatida ham tanilgan. Mamlakatimizda 

keng tarqalgan usullardan farqli o‘laroq, bunda xarajatlarni hisoblash obekti to‘g‘ridan-to‘g‘ri 

xarajatlar yig‘iladigan mahsulot turi bo‘lib, keyin qo‘shimcha, ya’ni ustama ishlab chiqarish 

xarajatlari hisob-kitoblar yordamida (to‘g‘ridan-to‘g‘ri xarajatlarning ma’lum bir turiga yoki ularning 

umumiy miqdoriga mutanosib ravishda) xarajatlarni hisoblash obektlariga taqsimlanadi, ABC 

xarajatlarni hisobga olish usuli bilan qo‘shimcha xarajatlar butunlay boshqacha tarzda taqsimlanadi. 

To‘g‘ridan-to‘g‘ri xarajatlarni (har bir mahsulot turi uchun) yig‘ish tamoyili o‘zgarishsiz qoladi. 

Ustama ishlab chiqarish xarajatlarni taqsimlash jarayoni ABC usulida qanday farq qiladi? U 

buxgalteriya hisobi obekti, ya’ni  mahsulot turi va faoliyatning moliyaviy natijasi o‘rtasida asosiy 

biznes jarayonlari operatsiyalari zanjiri orqali sabab-oqibat bog‘liqligini o‘rnatadi. Bu jarayonlarga 

ishlab chiqarish texnologik jarayoni bilan bevosita bog‘liq bo‘lganlar va unga aloqador bo‘lmaganl 

savdo va boshqaruv muomalalari kiradi. Har bir biznes jarayoni barcha turdagi mavjud resurslarni 

o‘z ichiga olishi mumkin. ABC usuli har bir aniqlangan biznes jarayonining tannarxini hisoblashni 

va keyin uning bir qismini ma’lum bir mahsulot tannarxiga kiritishni o‘z ichiga oladi. 

Shunday qilib, mahsulot bilan bajarilgan operatsiyalar tannarxi mahsulotning butun jarayoni 

davomida, yaratilishdan tortib sotishgacha, uning tannarxiga doimiy ravishda qo‘shiladi. Bu bizga 

nafaqat har bir mahsulot turining tannarxi vaqt o‘tishi bilan qanday o‘zgarishini kuzatish, balki 

qo‘shimcha xarajatlarning sabablarini ular paydo bo‘lgan paytda aniqlash va odatda ma’lum bir 

bazaga mutanosib taqsimlashni hisoblash usuli bilan erishilganidan ko‘ra, uni ishlab chiqishning har 

bir bosqichida yakuniy mahsulot tannarxiga kiritilgan ushbu xarajatlar hajmini aniqroq aniqlash 

imkonini beradi. Shu tarzda olingan ma’lumotlar xarajatlar tarkibini tahlil qilish va boshqaruv 

qarorlarini qabul qilish uchun juda asosli ma’lumot bo‘lib xizmat qiladi. 

Bu usul keng turdagi mahsulotlar va ularni ishlab chiqarish va iste’molchilarga yetkazib berish 

bilan bog‘liq hamda ustama xarajatlar hisoblanadigan ko‘plab operatsiyalarga ega kompaniyalar 

uchun qiziqarli va qulay hisoblanadi. Biroq, uni amalga oshirish katta mehnat sarfi talab qilinadi, 

chunki mamlakatimizda qo‘llaniladigan buxgalteriya tizimlari qo‘shimcha ishlov bermasdan  ABC 

usulidan foydalanish uchun yetarli ma’lumotlarni taqdim etmaydi. Shuning uchun ikkita 

yondashuvdan birini tanlash kerak bo‘ladi: 

• mavjud buxgalteriya hisobini takomillashtirish va ustama xarajatlar yuzasidan ma’lumotlarni 

qayta ishlashni amalga oshirish; 

• yoki parallel buxgalteriya hisobini tashkil qilish va ustama xarajatlarni turli tamoyillar 

yordamida taqsimlash. 

ABC usuli talab qiladigan ustama ishlab chiqarish xarajatlarini taqsimlash tamoyilini qo‘llash 

quyidagi qo‘shimcha choralarni amalga oshirish orqaligina qo‘llash mumkin: 

• xarajatlar markazlarini ajratish; 

• ishlab chiqarilgan mahsulotlarni sotish bosqichiga olib chiqish bilan bog‘liq asosiy biznes 

jarayonlari ro‘yxatini tuzish; 

• har bir aniqlangan jarayonning tannarxini o‘z ichiga olgan xarajatlar reestri; 

• har bir aniqlangan jarayonning natijasini tavsiflovchi o‘lchovlar tizimi (xarajat omillari); 

• ma’lum bir bosqichda mahsulot bilan ishlash uchun zarur bo‘lgan tegishli biznes jarayonining 

xarajatlar omillarining miqdoriy qiymati; 

• mahsulot ishlab chiqarish bilan bevosita bog‘liq bo‘lmagan xarajatlar uchun taqsimlash 

asoslari. 

Ushbu jarayonlarni amalga oshirish quyidagi muammolarni keltirib chiqaradi: 

• biznes-jarayonlarning ko‘p darajali, ya’ni ko‘p pog‘onali tabiati; 

• barcha zarur biznes-jarayonlarni tavsiflovchi yagona klassifikatorni yaratishning qiyinligi; 

• turli biznes-jarayonlar uchun bir xil bo‘lishi yoki ma’lum bir jarayon natijalarining mohiyatini 

aks ettirish uchun mos bo‘lmagan tegishli ko‘rsatkichlarni tanlash; 

• ma’lum biznes-jarayonlar uchun maxsus xarajatlarni hujjatlashtirish tizimini ishlab chiqish 

zarurati. 

Biznes-jarayonlarga misol tariqasida uskunalarni saqlash va ulardan foydalanish, materiallarni 

yetkazib berish, yuklash va tushirish operatsiyalari, buyurtmalarni qayta ishlash kabilarni kiritish 

mumkin. 

Ushbu jarayonlar bo‘yicha xarajatlarni taqsimlash uchun quyidagi ko‘rsatkichlardan 

foydalanish mumkin: 

• mashina soatlari; 

• qabul qilingan materiallar miqdori; 

• yuklash-tushirish ishlari miqdori; 

• buyurtmalar soni; 

• sozlashlar soni. 

Mahsulot tannarxiga bilvosita, ya’ni ustama xarajatlarni kiritish uchun har bir aniqlangan 

biznes jarayonini mahsulot tannarxiga kiritishdan oldin quyidagilarni aniqlash lozim: 

• ushbu jarayonning umumiy xarajatlari; 

• tegishli xarajatlar omillarida baholangan ushbu jarayonning bajarilgan natijalarining umumiy 

soni; 

• biznes jarayonining yetkazib beriladigan birligi uchun sarflanadigan xarajatlar, ushbu 

jarayonning umumiy xarajatlarini ushbu jarayonning yetkazib beriladigan umumiy soniga bo‘lish 

yo‘li bilan hisoblanadi. 

Tegishli bosqichdagi mahsulot tannarxi biznes jarayonining yetkazib beriladigan mahsulotlari 

sonini ushbu bosqichda qayta ishlash uchun zarur bo‘lgan yetkazib beriladigan mahsulotlarning 

birligi uchun sarflanadigan xarajatlarga ko‘paytirilishini o‘z ichiga oladi. Tugallanmagan ishlab 

chiqarish ham shunga o‘xshash tarzda baholanadi. 

ABC xarajatlarni hisobga olish usuli ustama xarajatlarni hisobga olishni tashkil etishga va 

ularni ishlab chiqarish tannarxiga kiritish tartibiga maxsus yondashuv bilan tavsiflanadi. Bu 

yondashuv ustama xarajatlarni keltirib chiqaradigan jarayonlarni muayyan operatsiyalar tizimiga 

(biznes jarayonlari) ajratishni o‘z ichiga oladi. Har bir biznes jarayoni tannarxni hisoblash ob’ekti 

hisoblanadi. Biznes jarayonining bir qismini ma’lum bir mahsulot tannarxiga kiritish ushbu biznes 

jarayonining birliklari soni bilan belgilanadi, bu esa ushbu biznes jarayonining bir birligi uchun 

sarflangan xarajatlar smetasiga asoslanadi. 

ABC - Activity-Based Costing usuli, xalqaro tajriba ko‘rsatishicha, qator afzalliklarni 

ta’minlashi mumkin ekan. Xususan, tannarxning yuqori aniqlik darajasi, resurslarni aniq taqsimlash 

imkoniyati, xarajatlar shaffofligini oshirish, qarorlar qabul qilish jarayonining samaradorligini 

ta’minlash, narxni aniqroq shakllantirish imkoniyatlari aynan mana shu usul yordamida ta’minlanadi. 

Korxonalar raqobat muhitida qo‘shimcha imkoniyatlarni yaratish uchun yuqoridagi chora-tadbirlarni 

amalga oshirish orqali ABC - Activity-Based Costing usulini qo‘llashga o‘tishlari maqsadga muvofiq 

hisoblanadi. 

TAʼLIM LOYIHALARIDA MOLIYAVIY MABLAGʻLARDAN SAMARALI 

FOYDALANISHNING XUSUSIYATLARI 

 

ОСОБЕННОСТИ ЭФФЕКТИВНОГО ИСПОЛЬЗОВАНИЯ ФИНАНСОВЫХ СРЕДСТВ 

В ОБРАЗОВАТЕЛЬНЫХ ПРОЕКТАХ   

 

FEATURES EFFECTIVE USE OF FUNDS IN EDUCATIONAL PROJECTS 

 

                                             Toshpoʻlatov Maxamadsoyib Abduxokimovich 

                                                        Andijon davlat texnika instituti, oʻqituvchi 

 

Annotatsiya 

Mazkur maqolada Oʻzbekiston Respublikasida taʼlim tizimining bugungi holati va kelajakda 

qanday kadrlar tayyorlanishi beqiyos ahamiyat kasb etishligi va soʻnggi yillarda mamlakatimizda 

aynan taʼlim sohasiga yoʻnaltirilayotgan xarajatlarning asosiy qismi davlat byudjeti mablagʻlari 

hisobidan moliyalashtirilayotganligi yoritilgan. Shuning bilan, ushbu jarayon oʻz navbatida taʼlim 

sohasida raqobatni kuchaytirish, davlat tomonidan ajratilayotgan mablagʻlar salmogʻini kamaytirish 

va yangi moliyalashtirish manbalarini rivojlantirish istiqbollari baholangan. 

Kalit soʻzlar: Konstitutsiya, Davlat byudjeti, gʻazna ijrosi, moliyaviy samaradorlik, iqtisod, 

kapital qoʻshilmalar.  

 

В этой статье говорится о нынешнем состоянии системы образования в Республике 

Узбекистан и о том, какие кадры в будущем приобретают огромное значение, и о том, что в 

последние годы основная часть расходов на образование в нашей стране финансируется за 

счет средств государственного бюджета. В связи с этим были оценены перспективы усиления 

конкуренции в сфере образования, сокращения объема государственных средств и развития 

новых источников финансирования. 

Ключевые слова: Конституция, Государственный бюджет, казначейское исполнение, 

финансовая эффективность, экономика, капиталовложения. 

 

This article refers to the current state of the education system in the Republic of Uzbekistan and 

which personnel in the future acquire great importance, and that in recent years the bulk of education 

spending in our country has been financed from the state budget. In this regard, the prospects for 

increasing competition in the field of education, reducing the amount of public funds and developing 

new sources of financing were assessed. 

Key words: Constitution, State budget, treasury execution, financial efficiency, economy, 

capital investments. 

 

Davlat uchun mamlakatdagi taʼlim tizimining bugungi holati va kelajakda qanday kadrlar 

tayyorlanishi beqiyos ahamiyat kasb etadi. Soʻnggi yillarda mamlakatimizda taʼlim sohasiga 

yoʻnaltirilayotgan xarajatlarning asosiy qismi davlat byudjeti mablagʻlari hisobidan 

moliyalashtirilmoqda. Buning sababi shundaki, taʼlim sohasi hali toʻliq iqtisodiy mustaqillikka 

